SAMOSTALNI SINDIKAT ZAPOSLENIH

U POLJOPRIVREDI, PREHRAMBENOJ I

DUHANSKOJ INDUSTRIJI, VODOPRIVREDI,

UGOSTITELJSTVU, TURIZMU I TRGOVINI

BOSNE I HERCEGOVINE – PPDIVUT BIH

   SEKCIJA ŽENA

  TREĆA SKUPŠTINA SEKCIJE ŽENA 


Na Trećoj skupštini Sekcije žena Samostalnog sindikata PPDIVUT BiH održanoj u Sarajevu 05.02.2010. godine utvrđen je i donesen sljedeći 
P R O G R A M
rada i djelovanja organa i podružnica 

Sekcije žena Samostalnog sindikata PPDIVUT BiH do 2014. godine

Programom rada i djelovanja organa i organizacije Sekcije žena Samostalnog sindikata PPDIVUT BiH utvrđuju se sljedeće aktivnosti:

1. Organizovanje i djelovanje Sekcije žena
-Dalje organizovanje podružnica Sekcije žena u sindikalnim organizacijma, opštinama i kantonima predstvalja jedan od najvažnijih zadataka u narednom periodu. Cilj je organizovanje podružnica sekcije žena u najmanje polovini sindiklanih organizacija-članica PPDIVUT-a. 
S tim u vezi, ubrzat će se aktivnost na svim nivoima i pristupiti intenzivnijem organizovanju novih podružnica.

-Ojačati rad i djelovanje formiranih sekretarijata podružnica sekcije žena u sindikalnim organizacijama, odnosno rad  njihovih sekretara.

-Predsjednica, zamjenik i Izvršni odbor Sekcije žena intenzivirat će svoje aktivnosti, a posebno će se pristupiti znatano operativnijoj aktivnosti ovih organa i sekretarijata općinskih i kantonalnih podružnica na izvršavanju konkretnih zadataka na terenu.
2. Organizovanje seminara i drugih oblika edukacije žena - članova Sindikata
S obzirom da je obrazovanje i osposobljavanje bitan preduslov kvalitetnog obavljanja zadataka i ostvarivanja ciljeva Sekcije žena Samostalnog sindikata PPDIVUT BiH, u narednom će se periodu: 

- Organizovati posebni seminari za sekretarijate podružnica sekcije žena, članove organa sekcije žena i žene povjerenike sindikalnih organizacija u skladu sa godišnjim pogramima rada. 

Ovdje će se naročito organizovati seminari sa težištem na specifična prava i interese žena, njihov specifičan status u društvu, porodici, pravnom subjektu i sindikalnoj organizaciji. 

-Nastaviti edukaciju žena članica putem oblika sindikalnih škola (dopisne, povremene i sl.) u organizaciji Samostalnog sindikata PPDIVUT BiH.

-Uključivanje žena članica u sve seminare predviđenih međunarodnim projektom edukacije IUF-ICEM-a za zemlje Jugoistočne Evrope, kao i u seminare koje organizuje Euroazijska federacija sindikata. 
-Uključivanje žena članica u sve oblike edukacije Samostalnog sindikata PPDIVUT BiH i to: seminare, okrugle stolove, radne dogovore i drugo.

-Nastaviti sa organizovanjem zajedničkih seminara sa Ženskom grupom Sindikata PPDIV-a Hrvatske.

-Realizirati zajedničke oblike obrazovanja sa sekcijama žena iz regiona i šire, te nevladinim organizacijama. 

3. Uključivanje žena u sve sindikalne aktivnosti koje organizuje Samostalni sindikat PPDIVUT BiH.

4. Osiguranje odgovarajuće zastupljenosti žena u organima Samostalnog sindikata PPDIVUT BiH, odnosno povećanje broja žena u organima Samostalnog sindikata PPDIVUT BiH, a naročito u organima sindikalnih organizacija.
5. Animiranje žena da se učlanjuju u sindikat i da ravnopravno izvršavaju sindikalna prava i obaveze, odnosno uključivanje žena u sindikalne akcije i borbu za bolji položaj radnika.

6. Pružanje pomoći ženama u zaštiti njihovih radnih prava, socijalnoj zaštiti i materijalnoj zaštiti porodice, a posebno pružanje pomoći ženama u trudnoći i majkama sa malom djecom i samohranim majkama.

7. Obezbjediti veću zaštitu specifičnih prava i interesa žena kroz kolektivne ugovore, zatim njihovo uključivanje u kolektivno pregovaranje i primjenu kolektivnih ugovora.

8. Zaštita žena u procesu privatizacije i ostvarivanju prava na udio u imovini preduzeća u kojima rade i drugih preduzeća koja se privatuzuju.

9. Sprečavanje svih oblika diskriminacije i mobinga prema ženama i ostvarivanje pune ravnopravnosti žena sa muškarcima. Naročito, iznalaženje načina za sprečavanje nasilja nad ženama i nasilja u porodici.

10. Organizovanje kulturnih, sportskih, radnih i drugih manifestacija žena i razvijanje svijesti o potrebi uključivanja žena u sve društvene procese kako u zemlji, tako i u svijetu.

11. Informisanje žena kroz izdavanje i dostavu lista «Sindikalna riječ», Biltena i drugih propagandnih materijala Samostalnog sindikata PPDIVUT BiH svim sekretarijatima Sekcije žena Samostalnog sindikata PPDIVUT BiH.
* * *


Progrma rada i djelovanja organa i podružnica Sekcije žena Samostalnog sindikata PPDIVUT BiH je polazište za izradu godišnjih progama Sekcije žena Samostalnog sindikata PPDIVUT BiH u periodu do 2014. godine, u kojima će se određivati konkretni zadaci i precizirati način njihove realizacije. 

